
				এই পাতাটির মুদ্রণ সংশোধন করা প্রয়োজন। 
v7">stert wetsgres 1
কনৌজ হইতে গৌড়ে ব্ৰাহ্মণ আগমনের
প্ৰকৃত কারণ ।
বৰ্ত্তমান কালে বঙ্গদেশে গৌড়াদ্য বৈদিক ব্ৰাহ্মণ ব্যতীত নিম্নলিখিত ব্ৰাহ্মণ সম্প্রদায় গুলি দেখিতে পাওয়া যায় ; যথা-১, রাঢ়ী, ২ বারেন্দ্ৰ, ৩ বৈদিক-পাশ্চাত্য, ৪ বৈদিক-দক্ষিণাত্য, ৫ শাকদ্বীপি (গ্ৰহ বিপ্র), ৬ পশ্চিমা ব্ৰাহ্মণ ভূমিহার। কেবলমাত্ৰ মেদিনীপুর অঞ্চলে মধ্যশ্রেণী নামে পরিচিত। আর এক শ্রেণীর ব্ৰাহ্মণ দেখা যায়, তঁাহারা রাঢ়ী হইতে র্তাহাদের বংশ পরিচয় দিয়া থাকেন। নীচ পতিত অন্ত্যজজাতির পুরোহিত ব্ৰাহ্মণ মাত্রেই রাঢ়ী শ্রেণী হইতে বহির্গত হইয়া অনাচরণীয় জাতির যাজকতা করিয়া পতিত রূপে কালব্যাপন করিতেছেন । সাধ্যমত প্ৰত্যেক সম্প্রদায়ের সংক্ষিপ্ত বিবরণ পরে প্রদত্ত হইবে । রাঢ়ী ও বারেন্দ্ৰ ব্ৰাহ্মণের আগমন বৃত্তান্তও পরে আলোচিত হইবে। এক্ষণে পাশ্চাত্য বৈদিক ঠাকুরগণের আগমনের কারণ, প্ৰদৰ্শন করা হইতেছে। পূর্ব অধ্যায়ে ইহার কিঞ্চিম্মাত্ৰ আভাস প্ৰদান করা হইয়াছে। দৃঢ় প্ৰমাণ এ পৰ্য্যন্ত উপস্থিত করা হয় নাই। যজ্ঞকারী বেদজ্ঞ ব্ৰাহ্মণের অভাব্যবশতঃ কনৌজ হইতে ব্ৰাহ্মণ আনয়ন করিতে হইয়াছিল, ইহাই আমরা বাল্যকাল হইতে শুনিয়া আসিতেছি এবং "আদিশূরের পুলেষ্টি যজ্ঞ সম্পাদন কাৰ্য্য তাহার মূলীভূত কারণ, ইহাই বঙ্গীয় ছাত্রগণকে সমাজ শিক্ষা দিয়া আসিতেছে। প্ৰাচ্যবিদ্যামহার্ণব শ্ৰীযুক্ত বাবু নগেন্দ্ৰ নাথ বসু তঁাহার বঙ্গের জাতীয় ইতিহাসের ব্ৰাহ্মণ কাণ্ড ২য় ভাগে

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৭:৪৯টার সময়, ৮ অক্টোবর ২০১৬ তারিখে।

